
						উইকিসংকলন থেকে

					

					


					
					
					এই পাতাটির মুদ্রণ সংশোধন করা হয়েছে, কিন্তু বৈধকরণ করা হয়নি। 
চিত্ত-প্রদীপ





ভাঙিওনা ঘুম






রোজ যে বলে শোবার কালে 'ভাঙিওনা ঘুম, ভাঙিও না'।

বুঁজবে আঁখি রেখেও বাকি এবার তোমার গুণটানা॥

ভোরের আলো সুরের ভালো সবুজ পাতার অবুঝ মন।

ঘরে ঘরে জাগার পরেই বাঁচার যা' ঐ পরম ধন॥

কাঁচার যাহা নাচার ধারা বাঁচার তরে আকুল মন।

ওরে আমায় ভুলিয়ে দেরে গাইছি যে গান অনুক্ষণ॥

চাইনা সুখ দুখের মেলা থাকুক বেলা পাড়াও ঘুম॥

যাইগো চলে যেথায় মেলে দরদ-মাখা বুকের খুন॥

প্রভাত বেলাই বিষের জ্বালায় করলে দেহ জর জর।

কিসের তরে রাখছ ধরে প্রাণটা যখন মর মর?

মানটা যখন তোমার পায়ে খুঁড়ছে মাথা অবিরত।

বাঁচাও প্রভু এবার তোমার বিষের বাতি নিবিয়ে শত॥

ব্যর্থ আকুল প্রার্থনায়ও রাতের পরে আসছে দিন।

ঘুমের পরে জাগাও, ফিরে বাজাও ব্যথার রক্ত-বীণ্॥

শুনতে তুমি পাওনা কি হায় আবেদনের অশ্রুপাত?

গুনতে কেন হয় গো তবে একটী পরেও একটী রাত?

খুন খেয়ালীর খেয়াল এত সইব না গো সইব না।

পাষাণ ওগো আসান কর বাঁচার নেশার সেই বোনা?

দাও ক্ষমা, দাও গো চুমা জমার ঘরে ঝাপ টানা।

খরচ থাতে ফেললে পরে বাঁচবে মরেও প্রাণখানা॥

গাইবে মরণ বিশ্ব জুড়ে, বাঁচায় কোনই নেইকো সুখ।

শেষ মিনতি তোমার প্রতি চাইনা ঊষার দেখতে মুখ॥

